GRASFILOSOFIE

Soos 'n grassie in die wind wat waai

so lyk die lewe soms vir my.

Soos 'n rivier wat kronkel om 'n draai

so vloei die lewensdae verby.

Die pluim hang soms onderstebo

met druppels kristal daaraan geryp

Die lewe is soms ook so

keer jou om deur jou vas te gryp.

Eers die spriet en dan die blaar

so kom iets van byna niets.

Stelselmatig kom die lewe daar

en groei 'n halm slank en viets

Een dag is die grassie droog

Blare bruin en saad gestrooi

Maklik gaan dit in die vlam omhoog

om uiteindelik die kringloop te voltooi.

